
1.0

Carta Organisasi

2.0

 Pengenalan Media Sosial

Menurut Kamus Dewan Bahasa Edisi Keempat, media bermaksud alat atau pengantara dalam komunikasi atau perhubungan. Manakala sosial pula, bermaksud segala hal yang berkaitan dengan kemasyarakatan (Teuku Iskandar , 2007). Secara ringkasnya, media sosial merupakan satu perantara sosial dalam berkomunikasi. Menurut Andreas Kaplan dan Michael Haenlein (2010) pula, mereka mendefinisikan media sosial sebagai sebuah kelompok aplikasi berasaskan internet yang membangun di atas dasar ideologi dan teknologi Web 2.0 dan yang memungkinkan penciptaan dan pertukaran user-generated content.


Media sosial pada hari ini telah berkembang dengan pesat seiring dengan kemajuan teknologi, gajet dan komunikasi. Oleh hal yang demikian, dapat kita lihat media sosial hari ini lebih terbuka di mana orang ramai mampu memberi maklum balas dan pendapat mengenai isu-isu semasa yang menjadi buah bicara masyarakat. Keadaan ini amat berbeza berbanding sebelum perkembangan media sosial di mana hanya radio dan surat khabar menjadi saluran penyampaian maklumat dan berita terkini. Hal ini juga secara tidak langsung menunjukkan penyampaian maklumat yang lebih efektif dan keterbukaan dalam melemparkan pendapat.


Namun, dengan perkembangan teknologi pada hari ini, tidak dapat dinafikan semakin ramai yang mengalami ketagihan media sosial iaitu situasi di mana seseorang individu terlalu banyak meluangkan masa di media sosial sehingga menjejaskan kualiti kehidupan dan perrhubungan sosial dalam realiti sebenar. Banyak punca yang menyumbang kepada ketagihan ini. Malah, kesan-kesannya juga dapat kita lihat pada generasi millennial pada hari ini yang terlalu bergantung terhadap telefon pintar masing-masing. Namun, setiap masalah mempunyai penyelesaiannya dan begitu juga dengan ketagihan media sosial. Berdasarkan kajian dan soal selidik yang telah dijalankan, seramai 52 orang responden telah memberi kerjasama dalam menjayakan kajian ini. Melalui kajian ini juga, kami telah mengenalpasti punca, kesan dan penyelesaian terhadap masalah ketagihan media sosial.

3.0 
Punca Ketagihan Media Sosial
Hasil daripada kajian didapati bahawa ketagihan media sosial mempunyai kesan yang positif serta negatif kepada para pengguna media sosial. Ketagihan terhadap media sosial ini sudah semestinya mempunyai faktor-faktor yang menyebab para pengguna merasa ketagih terhadap media sosial. Faktor ketagihan ini bukan sahaja atas diri sendiri malahan faktor ini datang dari kawasan atau keadaan sekeliling. Terdapat banyak faktor yang menyebabkan ketagihan media sosial ini.

Antara faktor yang menyebabkan ketagihan ini adalah berpunca daripada diri sendiri. Sebagai contoh, apabila seseorang itu selalu mengasingkan diri dan selalu menghabiskan masa bersama gajet, hal ini akan menyebabkan orang tersebut sudah terbiasa dengan keadaannya yang suka mengasingkan diri. Apabila mereka ingin bergaul semula, mereka akan merasa sukar kerana mereka tidak mempunyai pengalaman untuk bergaul dengan masyarakat di sekeliling. Hal ini akan membuatkan mereka kembali semula dengan dunia gajet mereka. Selain itu, dalam sesetengah hal, mereka yang ketagihan media sosial ini apabila dipaksa untuk berinteraksi bersama orang sekeliling, mereka akan cuba untuk memberontak, dan ini akan membuat mereka untuk terus berada di dalam dunia tersebut.

Menurut Timbalan Presiden Persatuan Kesihatan Mental Malaysia, Datuk Dr. Andrew Mohanraj, beliau berkata ketagihan ini akan menimbulkan keiginan yang tinggi untuk berkongsi pelbagai bahan untuk mendapatkan perhatian daripada individu lain. Keghairahan dan ketagihan ini berlaku apabila cecair dopamine dirembes secara berlebihan di dalam sel otak. Semakin tinggi kandungan dopamine dalam organ tersebut, semakin ghairah dan ketagih seseorang terhadap sesuatu perkara. Perkongsian yang dilakukan dikatakan dapat meningkatkan keyakinan dalam diri. Mereka juga akan merasa gembira apabila perkongsian yang dilakukan oleh mereka mendapat perhatian para netizen lain. Lebih-lebih lagi masyarakat pada zaman sekarang berlumba-lumba untuk menjadi viral di kalangan masyarakat. Mereka sanggup melakukan apa-apa sahaja untuk meraih perhatian netizen. Seterusnya, punca ketagihan terhadap media sosial yang berpunca daripada diri sendiri ialah apabila seseorang itu tidak mempunyai hobi, untuk lebih spesifik hobi fizikal. Mereka yang tidak mempunyai hobi fizikal lebih cenderung untuk mempunyai hobi seperti menghabiskan masa mereka dengan melayari internet. Hobi seperti ini kelamaan akan bertukar menjadi tabiat yang buruk terhadap seseorang.

Selain itu, pada zaman sekarang pendapatan boleh diperolehi melalui media sosial, sebagai contoh, menjadi penjual produk di dalam media sosial, ini sudah semestinya akan menyebabkan orang tersebut akan menghabiskan masa lebih banyak dengan media sosial, walaupun mereka selalu berinteraksi di dalam internet, akan ada sesetengah daripada penjual ini yang akan merasa sukar apabila mereka perlu berinteraksi dengan orang sekeliling. Selain menjadi penjual produk, ada yang memperoleh pendapatan dengan melakukan ‘paid review’, mereka akan dibayar atau akan diberikan hadiah oleh orang yang ingin mempromosikan produk kepada pengguna yang lain. Orang yang melakukan ‘paid review’ selalunya adalah orang yang dikenali ramai, mereka akan mempromosikan produk tersebut kepada orang lain.

Untuk faktor daripada sekeliling pula, sebagai contoh kepada faktor ketagihan media sosial ini adalah kerana kurang pemerhatian daripada ibu bapa, ibu bapa yang terlalu sibuk dan tidak dapat mengawal aktiviti-aktiviti anak mereka, kesibukan ibu bapa akan menyebabkan anak terasa disisihkan daripada perhatian ibu bapa mereka, hal ini menyebakan mereka merasa kekurangan dan ingin mencari sesuatu untuk memenuhi kekurangan tersebut. Oleh kerana, kita hidup di dalam zaman yang serba moden ini, gajet adalah salah satu cara untuk memenuhi kekurangan tersebut. Mereka akan membuat sesuatu untuk meraih perhatian orang lain. Dalam hal lain pula, ibu bapa yang terlalu taksub dengan media sosial akan menjadi ikutan kepada anak-anak mereka, secara tidak sedar anak-anak mereka yang baru sahaja ingin mempelajari hal dunia akan mengikut perangai ibu bapa mereka yang terlalu taksub dengan media sosial,. Hal ini akan memberi pengaruh dalam hidup mereka sehingga mereka besar, kerana ini akan menjadi satu tabiat yang menjadi kebiasaan kepada mereka. Selain itu, kesibukan ibu bapa ini akan menyebabkan anak-anak mereka kurang pendidikan am daripada keluarga, pendidikan am disini bermaksud, cara-cara untuk bergaul dengan masyarakat dengan betul. Apabila mereka kekurangan pengetahuan tentang ilmu tersebut, mereka berkecenderugan akan dicemuh oleh netizen. Hal ini akan menyebabkan mereka melepaskan rasa tidak puas hati di dalam platform tersebut. Apabila mereka mendapat reaksi daripada masyarakat, mereka akan merasa puas dan gembira, ini akan membuat mereka lebih berminat untuk mengahabiskan masa di dalam media sosial.

     Yang kedua adalah pengaruh daripada kawan-kawan juga menyebabkan mereka terjebak didalam ketagihan media sosial, hal ini demikian kerana remaja zaman sekarang lebih mengagungkan mereka yang dikenali ramai di dalam internet, bermaksud mereka menyanjung artis-artis Instagram, twitter ataupun facebook. Untuk nampak hebat dimata rakan-rakan mereka, remaja zaman sekarang akan mengejar untuk menjadi salah seorang daripada orang yang disanjungi tersebut. Jadi, ini akan menyebabkan mereka akan menghabiskan banyak lebih banyak masa bersama media sosial daripada bergaul dengan orang sekeliling. Bagi sesetengah orang pula, mereka hanya mempunyai kawan di media sosial, ini akan menjadi lebih kronik kerana mereka hanya akan berinteraksi di dalam media sosial sahaja. Selain daripada itu, penggunaan media sosial pada zaman sekarang tidak terhad untuk berinteraksi dengan orang di alam maya sahaja, terdapat pelbagai fungsi yang akan menyebabkan masyarakat pada zaman sekarang akan lebih cenderung untuk mnghabiskan masa di dalam media sosial. Sebagai contoh, para pengguna media sosial pada zaman sekarang tidak terhad kepada remaja sahaja, malahan pada zaman sekarang, ibu bapa juga turut menggunakan media sosial sebagai tempat mereka mendapatkan maklumat, para pelajar di sekolah juga digalakkan untuk mendapatkan sumber maklumat daripada media sosial, contohnya dengan mendapatkan maklumat melalui media sosial seperti ‘whatsapp’, dimana guru-guru akan berkongsi segala maklumat berkaitan dengan pelajaran di dalam platform tersebut.

Seterusnya, penggunaan teknologi pada zaman sekarang amat meluas, dimana-mana sahaja teknologi diperlukan. Sebagai contoh, penggunaan telefon bimbit merupakan satu kewajipan pda zaman sekarang. Oleh hal demikian, syarikat pengeluar telefon bimbit akan berlumba-lumba untuk menghasilkan telefon bimbit untuk dijual. Dalam strategi untuk menarik para pelanggan untuk membeli produk mereka, ada yang akan menghasilkan telefon bimbit berkos rendah. Hal ini akan menyebabkan penggunaan telefon bimbit semakin meluas sehingga ada ibu bapa yang membelikan telefon bimbit kepada anak-anak mereka yang masih kecil. Penggunaan telefon bimbit akan memberi jalan kepada mereka untuk mengetahui apa itu media sosial pada usia mereka sebegitu, ini akan menyebabkan mereka lebih terdedah kepada media sosial daripada melakukan aktiviti fizikal yang lain, penggunaan media sosial akan menjadi satu kebiasaan kepada mereka dan itu akan menjadi tabiat kepada mereka.

Akhir sekali, kemudahan internet ada disediakan dimana-mana sahaja adalah salah satu punca ketagihan seseorang itu terhadap media sosial. Sebagai contoh, kemudahan internet di kedai mamak, pada mulanya kedai mamak adalah satu tempat yang dijadikan tempat lepak bersama rakan-rakan. Tetapi pada zaman sekarang,  kedai mamak menyediakan servis wifi percuma kepada para pelanggan sebagai satu daya tarikan, para pelanggan yang berkunjung akan menggunakan servis tersebut dan mereka akan terus leka dengan media sosial yang mereka ada. Mereka akan melupakan tujuan utama mereka datang kedai mamak tersebut. Selain itu, di dobi juga ada disediakan wifi percuma untuk para pelanggan yang datang menunggu di dobi tersebut. Kemudahan yang disediakan pada zaman sekarang amat mendorong masyarat zaman sekarang untuk menggunakan media sosial dan terdedah kepada masalah ketagihan media sosial. Oleh itu, kita sendiri perlulah menjadi seorang yang bijak membahagikan masa.     

4.0

Kesan Positif dan Negatif Media Sosial
Setiap sesuatu benda atau perkara itu pasti ada kebaikan dan keburukannya. Sama juga seperti media sosial pada zaman ini. Media sosial boleh memberi kemudaratan kepada penggunanya terutama pelajar jika mereka menggunakannya terlalu kerap sehingga menjadi satu ketagihan. Terdapat empat kesan positif media sosial kepada pelajar iaitu sebagai alat komunikasi, hiburan semasa, E-Learning dan juga sebagai medium bersuara untuk memberi pendapat serta aduan mereka.
Pertama, media sosial sebagai alat komunikasi. Dari segi komunikasi, media sosial merupakan salah satu medium komunikasi yang sangat efektif dan efisen untuk menyampaikan informasi sama ada jarak jauh mahupun dekat. Kebanyakkan pelajar sekarang mengunakan media sosial sebagai alat komunikasi sesama mereka. Seperti Whatsapp, Facebook, Intagram dan bermacam lagi. Media sosial juga melibatkan pelbagai medium seperti media elektronik (e-mel), dan juga kumpulan perbincangan dan perbualan (chatting). Ada yang menggunakan media elektronik (e-mel) untuk berhubung dengan sahabat handai, saudara mara, keluarga atau sesiapa sahaja. Hal ini terjadi apabila pelajar berada jauh daripada pangkuan keluarga mahupun sahabat. Dan ada juga yang menggunakan kumpulan perbincangan untuk memudahkan mereka membincangkan sesuatu perkara. Seperti contoh, tugasan yang diberi oleh pensyarah mereka. Justeru, mereka boleh bertukar-tukar maklumat yang mereka perolehi dengan hanya menggunakan whatsapp. 

Seterusnya ialah sebagai hiburan. Hiburan merupakan kesan positif terhadap pelajar kerana ia dapat mengurangkan tekanan kepada mereka dalam pembelajaran. Pelbagai bentuk hiburan boleh didapati hanya dengan melayari media sosial. Pelajar boleh menonton drama atau filem secara atas talian dengan hanya melayari laman-laman web yang menyediakan perkhidmatan tersebut seperti youtube. Hiburan lain adalah seperti mendengar muzik dan juga berkenalan dengan sahabat baru di alam maya. Misalnya, jika pelajar mengalami tekanan dengan pembelajaran mahupun ujian mereka pasti akan mencari hiburan yang mampu mengurangkan tekanan mereka walaupun untuk seketika. 

Ketiga, e-learning. E-learning dapat membantu pelajar dalam proses pembelajaran dan pengajaran. Selain itu, media sosial sangat berguna untuk tujuan pembelajaran. Sebagai contoh, e-Learning. Di Malaysia, penggunaan media sosial sebagai salah satu medium untuk membantu pelajar dan tenaga pengajar dalam proses pengajaran dan pembelajaran. Subjek seperti Matematik dan Sains boleh diajar kepada golongan kanak-kanak dengan lebih baik. Bahan sains dan matematik yang ditambah dengan kesan multimedia dapat menarik minat pelajar untuk mengikuti program pembelajaran dan seterusnya menanam minat mereka dalam subjek tersebut. Kelebihan ini dapat menandingi cara pembelajaran konvensional.
Dan yang terakhir ialah sebagai medium untuk pelajar bersuara, yakni melalui saluran yang betul seperti sosial media institusi pendidikan mereka. Seperti contoh, aduan tentang sesuatu masalah yang sedang berlaku dan memerlukan pemantauan pihak institusi. Jika aduan atau cadangan yang dilontarkan berasas, pihak institusi akan mengambil tindakan yang sewajarnya bagi menangani masalah yang sedang berlaku, cara ini mungkin akan lebih berkesan kerana pihak institusi mula menggunakan sosial media sebagai medium untuk mendekatkan diri dengan pelajar dan dari situ mereka dapat mendengar semua keluhan dan aduan pelajar yang perlu diambil berat. 

Seterusnya kesan negatif penggunaan media sosial dalam kalangan pelajar. Di sebalik kecanggihan media sosial, terdapat juga budaya negatif yang meracuni minda pelajar masa kini. Budaya ini perlu dibendung supaya tidak merosakkan minda pelajar. Antara keburukan media sosial terhadap pelajar ialah pelajar akan menjadi kurang fokus pada pelajaran , ia juga akan menyemai sifat malas dalam diri pelajar. 

Pertama, para pelajar akan hilang fokus terhadap pelajaran hal ini terjadi apabila pelajar lalai dan leka serta taksub dalam melayari media sosial. Pelajar banyak menghabiskan masa dengan melayari media sosial yang berbentuk hiburan semata-mata hanya untuk keseronokan dan tidak mendatangkan sebarang faedah dalam pembelajaran. Masa yang patut diperuntukkan untuk mengulang kaji pelajaran terbuang begitu sahaja dengan melayari laman sosial seperti facebook, twitter dan sebagainya. Namun demikian jika pelajar terdedah dengan laman sosial yang terlalu bebas tanpa sebarang kawalan boleh menjerumus pelajar melakukan jenayah. Oleh itu, pelajar akan ketinggalan dari segi akademik dan gagal menyempurnakan tugasan mereka di institusi. 

Kedua, media sosial boleh menyebabkan pelajar terikut-ikut budaya negatif. Menurut sumber Harian Metro yang dikupas oleh Ketua Polis Pahang Datuk Shariffudin Abd Ghani Lee berkata melalui laman sosial pelajar akan mengenali individu tertentu. Contohnya budaya barat seperti “Black Metal”, “Punk”, dan “Skin Head” yang menjerumus pemikiran remaja di Malaysia. Selain itu, pelajar akan lebih cenderung untuk meniru aksi-aksi tular di media sosial seperti Keke Challenge iaitu mereka dikehendaki menari di tepi kereta yang sedang berjalan. Hal ini sekaligus telah membahayakan pelajar dan juga orang awam. Sememangnya pelajar harus bersosial akan tetapi haruslah dihadkan waktu penggunaannya. Hal ini, banyak memberi impak yang buruk terhadap pelajar kerana mereka akan berasa seronok dengan perkara yang tidak sewajarnya mereka lakukan sehingga terabai tanggunjawab mereka sebagai pelajar. 

Akhir sekali, media sosial akan menyemai sifat malas dalam diri pelajar. Penggunaan media sosial secara berlebihan dan tanpa kawalan juga menyebabkan remaja menjadi malas untuk bergiat aktif dalam aktiviti kokurikulum. Aktiviti kokurikulum seperti bersukan dapat menyihatkan badan tidak mendapat sambutan daripada pelajar. Pelajar kini lebih suka menghabiskan masa di hadapan komputer. Perkara ini amat merisaukan kerana ia mendatangkan banyak kesan negatif. Antaranya, pelajar akan jadi malas kerana badan tidak cergas sewaktu di dalam kelas. Hal ini tidak sepatutnya berlaku kerana ia akan merosotkan prestasi pelajar sewaktu di dalam kelas. Aktiviti sukan yang dianjurkan oleh pihak institusi bertujuan untuk mencergaskan badan dan mencerdaskan minda. Oleh yang demikian pelajar haruslah bergiat aktif untuk melahirkan pelajar yang cergas serta cerdas. Akan tetapi, pelajar menganggap menyertai kegiatan kokurikulum hanyalah membuang masa dan mereka mahu masa tersebut hanya untuk memenuhi keperluan mereka sendiri, seperti menghabiskan masa untuk melayari laman sosial.

Kesimpulannya, pengaruh media sosial dalam tahap kemodenan dan kehidupan masa kini tidak dapat dielakkan dan mempunyai pengaruh yang besar dalam kehidupan khususnya generasi muda atau pelajar. Ianya telah menjadi sebahagian daripada kehidupan moden kini yang akan terus meningkat penggunaan dan pengaruhnya dari semasa ke semasa. Penggunaan dan pengaruh dalam kehidupan masyarakat Malaysia kini sudah tidak dapat dipisahkan dengan media sosial dalam banyak aspek kehidupan. Bagi mengelak atau mengurangkan kesan negatif dan menghancurkan nilai-nilai positif agama dan budaya masyarakat kita serta menonjolkan nilai-nilai positif masyarakat, semua pihak dan dari berbagai peringkat mestilah memainkan peranan masing-masing dalam mengukuhkan nilai agama, moral dan etika masyarakat kini. Kesan negatif sukar dihapuskan sepenuhnya, tetapi apa yang mungkin dapat dilakukan adalah tingkatkan kesan positif dan kurangkan kesan yang negatif. Dasar-dasar kerajaan berkaitan dengan pendidikan dan budaya mestilah juga meletakkan isu salah guna dan kesan negatif media sosial ini sebagai suatu yang penting bagi pemodenan dan pembangunan Negara bangsa Malaysia.

5.0 
Analisis Kajian

Rajah 1: Analisis mengenai jantina responden.

Berdasarkan Rajah 1 responden kajian ini terdiri daripada 52 orang mahasiswa Universiti Teknologi Malaysia, (UTM) Skudai. Statistik di atas menunjukkan bahawa majoritinya adalah golongan mahasiswa seramai 33 orang (63.5%) dan minoriti responden ialah mahasiswi seramai 19 orang (36.5%). Kesemua responden didapati bahawa sedang melanjutkan pengajian mereka di UTM Skudai dan sebahagian daripada mereka telah mempelajari mata pelajaran masing-masing selama setahun setengah.

Rajah 2: Umur responden .

Rajah 2 menunjukkan bahawa statistik mengenai umur setiap responden terhadap soal selidik yang telah kami lakukan seperti yang dipaparkan dalam graf diatas. Daripada 52 mahasiswa dan mahasiswi, majoriti  seramai 29 orang terdiri daripada 19 tahun serta seramai 10 orang terdiri daripada umur 18 tahun dan selebihnya iaitu 13 orang atas 19 tahun.Dapatan soal selidik juga mendapati kesemua responden kebanyakan terdiri daripada umur 19 tahun. Ini dapat diperbahaskan bahawa responden akan memberikan respon yang menarik dan akan menjawab semua soalan dengan begitu baik sekali.

Rajah 3 : Umur ketika pertama kali menggunakan media sosial

Rajah 3 menunjukkan umur responden sewaktu pertama kali menggunakan media sosial. Daripada empat pilihan jawapan, majoriti memilih umur antara 11-15 tahun iaitu sebanyak 34 respondan (64,2% ) diikuti dengan 13 responden dengan pilihan umur pada 16-20. Seterusnya, walaupun tidak banyak tetapi ada sebahagian (9.4&) daripada responden kami yang menggunakan media sosial seawal umur 6 tahun. Hal ini amat membimbangkan kerana mereka mempunyai peluang yang lebih tinggi untuk dijangkiti penyakit akibat penggunaan gajet sejak kecil.

Rajah 4 : Akaun media sosial yang digunakan

Rajah 4 menunjukkan jenis media sosial yang digunakan dan bilangan pengguna. Akaun media sosial yang paling banyak digunakan ialah Instagram sebanyak 48 responden (90.6%). Kemudiaanya diikuti oleh Facebook (41 responden), Twitter (25 responden) dan akhir sekali Snapchat dengan bilangan sebnyak 15 responden. 

Rajah 5: Penggunaan media sosial dalam masa sehari dalam kalangan mahasiswa.

Maklumat penggunaan responden terhadap media sosial yang diperincikan kepada beberapa aspek yang berkaitan. Hasil kajian seperti dalam Rajah 5,mendapati lebih daripada satu per tiga responden iaitu 19 orang (36.5%) menggunakan media sosial selama 2  hingga 4 jam sehari dan hampir satu per tiga lagi daripada mereka iaitu seramai 17 orang (30.8%) menggunakan media social melebihi 4 jam sehari. Hal ini amat membimbangkan kerana berkemungkinan mereka sudah berada pada tahap ketagih. Menurut Rajah 5 juga, seramai 14 orang pelajar hanya menggunakan media sosial selama 1 jam sehingga 2 jam sehari.

Rajah 6:Pandangan responden terhadap had umur untuk menggunakan media sosial.

Sementara itu dalam Rajah 6, menunjukkan seramai 46 orang responden (88.5%) bersetuju untuk menetapkan had umur untuk penggunaan media sosial pada masa kini,ini juga menunjukkan bahawa mahasiswa di Universiti Teknologi Malaysia prihatin terhadap persekitaran mereka. Sebaliknya seramai 6 orang responden(11.5%) hanya menidakkan lantas tidak bersetuju apabila penggunaan media sosial mempunyai had umur.

Rajah 7:Sebab membuka akaun media sosial dalam kalangan mahasiswa.

Berpandukan graf dalam Rajah 7, seramai 45 (88.2%) orang responden menyatakan hiburan menyebabkan mereka membuka akaun media sosial, diikuti oleh 31 orang responden (60.8%) memilih aspek pendidikan iaitu pembelajaran sebagai penyebab utama mereka membuka akaun media sosial,ini menunjukkan bahawa media sosial sebagai satu platform di mana ianya memudahkan dan melancarkan urusan pembelajaran pada masa kini,dan 3 orang responden (5.9%) hanya menggunakan media sosial untuk melakukan bisnes serta hanya seorang responden (2%) untuk lain-lain aspek. 

Rajah 8:Taburan pandangan mahasiswa mengenai kes-kes tular yang wujud di media sosial.

Jika ditinjau dari segi kekerapan mahasiswa dalam memberikan pendapat mengenai kes-kes tular di media sosial, berdasarkan Rajah 8, seramai 2 orang daripada mereka menyatakan fitnah akhir zaman adalah yang hangat diperkatakan di media sosial. Sementara itu, 2 orang responden menyatakan bahawa berlaku “keyboard warrior” yang bertujuan untuk mengeruhkan keadaan di media sosial dengan mengutuk malah memburukkan-burukkan seseorang dengan perkataan yang sensitif dan 33 orang responden menyatakan pendapat mereka masing-masing seperti patut dijadikan iktibar dan sebagainya.

Rajah 9 : Kes-kes tular di media sosial

Berdasarkan rajah 9, terdapat banyak kes yang tular di media sosial namun antara yang menarik perhatian pada masa kini ialah fitnah. Perkara  ini berlaku akibat individu cepat percaya terhadap sesuatu berita tanpa menyiasat terlebih dahulu. Hal ini sangat merbahaya terhadap masyarakat serta negara kerana boleh menyebabkan pergaduhan berlaku. Oleh itu, masyarakat digalakkan berfikir dahulu sebelum menyebarkan sesuatu berita agar tidak timbul fitnah.

Rajah 10 : Had umur pengguanaan media social

Rajah 10 menunjukkan had umur yang dipersetujui oleh para responden dalam penggunaan media sosial. Majoriti daripada responden bersetuju memilih 13 – 15 tahun sebagai had permulaan umur untuk menggunakan media sosial. Terdapat juga responden yang ingin menetapkan 16 tahun sebagai had umur penggunaan media sosial.

Secara umumnya, keputusan soal selidik ini berdasarkan pandangan daripada mahasiswa mahasiswi Universiti Teknologi Malaysia dapat menjawab Soalan 1 sehingga 10 dengan baik,tetapi dalam soalan 6 sehingga 10 terdapat variasi pandangan di mana kita dapat lihat bahawa sebahagian mereka memberi idea yang bernas dan menggunakan media sosial sebagai satu platform yang dapat memberi manfaat kepada mereka. Dalam Soalan 1 dapat dilihat bahawa responden majoritinya dari golongan mahasiswa sebanyak 33 orang(63.5) dan sebaliknya golongan mahasiswi seramai 19 orang(36.5).Dalam soalan 2 juga kita dapat melihat seramai 29 orang terdiri daripada 19 tahun serta seramai 10 orang terdiri daripada umur 18 tahun dan selebihnya iaitu 13 orang atas 19 tahun. Ini dapat diperbahaskan bahawa responden kebanyakan terdiri daripada 19 tahun.

6.0 
Penyelesaian 
Milenium ini, generasi muda agak terpengaruh dengan media sosial, apatahlagi bagaimana ia dapat memainkan peranan yang besar dalam kehidupan dewasa kita. Jika anda merasakan anda menjadi ketagih kepada media sosial, jangan risau, ada langkah yang anda boleh ambil untuk mengalahkan ketagihan media sosial anda.

Dalam dekad yang lalu, media sosial telah merayap dari skrin komputer kami ke skrin peranti mudah alih kami. Hanya dengan hujung jari, kita boleh memuat naik foto secara langsung daripada telefon ke akaun media sosial, membalas secara serta-merta ke mesej, atau melihat apa yang telah dilakukan oleh keluarga dan rakan-rakan. Dengan telefon bimbit yang sentiasa dalam jangkauan tangan, ia boleh menjadi sangat mudah untuk menjadi tertarik dengan media sosial dan ia boleh menjejaskan hubungan kita dengan orang lain. Jadi, inilah beberapa petua tentang cara untuk mengawal ketagihan media sosial anda.Oleh hal yang demikian , ketagihan ini patut dikurangkan.

Terdapat beberapa cara penyelesaian bagi ketagihan media sosial antaranya adalah dengan menutup notifikasi telefon anda. Apabila anda menutup notifikasi daripada mengganggu rutin biasa anda, anda mungkin mendapati lebih mudah untuk menumpukan pada tugas harian anda dan tidak mudah terganggu dengan mudah. Notifikasi adalah peringatan yang berterusan bahawa sesuatu sedang berlaku di dunia dalam talian dan anda mungkin merasa seperti anda hilang. Jadi untuk mengurangkan FOMO (fear of missing out) anda, tutupkan notifikasi telefon anda. Oleh hal yang demikian , apabila anda datang untuk memeriksa media sosial anda, anda mungkin mempunyai lebih banyak notifikasi yang akan menjadikannya lebih menarik dan akan menjadikan pengalaman lebih bermanfaat.

Selain itu, hadkan penggunaan telefon anda. Penggunaan media sosial boleh menjadi cara untuk berehat seperti menonton filem / T.V., Bermain permainan video dan membaca buku yang bagus. Semua adalah aktiviti hebat yang dapat mengurangkan tekanan. Apa yang saya cadangkan adalah untuk mengehadkan jumlah masa yang anda belanjakan di laman sosial.

Tetapkan masa pada jam tangan atau telefon anda, untuk menghadkan jumlah masa yang anda belanjakan di media sosial. Pilih had bergantung kepada ketagihan anda - katakan satu jam sehari, yang sama dengan tujuh jam seminggu - dan setiap kali anda menyemak akaun anda, mulakan pemasa anda. Apabila anda mencapai had anda, kuat dan jangan tergoda untuk menambah masa tambahan. Ini akan menjadi ujian kuat kepada keinginan anda, tetapi ia akan bernilai pada akhirnya.

Di samping itu, dapatkan hobi baru yang dapat memenuhi kelapangan masa anda. Anda mungkin mempunyai lebih banyak masa lapang di tangan anda sekarang bahawa anda cuba mengurangkan penggunaan media sosial anda, jadi mengapa tidak mengambil hobi baru untuk mengisi masa lapang anda? Anda boleh belajar kemahiran baru atau melakukan sesuatu yang selalu anda mahu lakukan tetapi tidak pernah ada masa. Anda mungkin akan mengejutkan diri pada berapa banyak masa lapang yang anda miliki apabila anda berhenti menatal tanpa melalui berita berita anda. Tambahan pula , hobi baru anda akan memastikan minda dan tangan anda sibuk apabila anda menginginkan media sosial. Anda boleh menggunakan masa ini untuk menumpukan pada aktiviti yang menyebarkan sesuatu yang kreatif yang anda nikmati: Lukisan, berkebun, memasang kereta lama atau merajut. Selagi anda melakukan sesuatu yang menyeronokkan, ia boleh menjadi laluan untuk meminimumkan ketagihan media sosial. Belajar sesuatu yang baru. Satu jam sehari adalah masa yang mencukupi untuk membangunkan kemahiran baru. Mengetepikan 60 minit, hari ke hari, dan anda akan terkejut betapa banyak yang boleh dipelajari. Kita semua tahu bahawa pendidikan seumur hidup adalah penting untuk berjaya. Dengan mengambil masa sejam dari media sosial, anda boleh menggunakan masa ini untuk memulakan perjalanan ke arah peningkatan diri dinamik. Luangkan waktu seharian. "Kebiasaan berjalan harian" mempunyai manfaat kesihatan yang besar. Hanya satu jam sehari akan meningkatkan kecergasan fizikal, membantu anda hidup lebih lama, mengurangkan tekanan dan membantu memikirkan pemikiran kreatif. Baca buku bukan fiksyen / pendidikan. Anda boleh meningkatkan fikiran anda dengan membaca buku bukan fiksyen mengenai pelbagai topik. Ambil jam media sosial dan gunakannya untuk mendidik diri anda setiap hari adalah cara yang baik untuk "mendapatkan lebih banyak" setiap hari dari jumlah masa yang sama. Berusaha mencapai matlamat: Saya yakin percaya bahawa fokus pada matlamat adalah salah satu kunci kejayaan. Di samping itu, ia dapat membantu anda mengenal pasti apa yang anda inginkan dari kehidupan dan mengarahkan tindakan anda ke arah hasil yang positif. Kesemua ini adalah mungkin apabila anda menggunakan satu jam untuk memberi tumpuan kepada aktiviti yang membawa anda lebih dekat ke arah matlamat jangka panjang. Sukarelawan: Kita sering berfikir tentang diri kita ketika mengurus masa. Pilihan yang berbeza adalah untuk membantu orang lain melalui kesukarelawanan. Bukan sahaja ini memberi anda peluang untuk menjadi lebih sosial, ia juga menjadikan sudut kecil dunia di tempat yang lebih baik. Ini hanyalah hujung gunung kecil ketika datang untuk mencari "hal yang perlu dilakukan" daripada menggunakan media sosial. Sekiranya anda mempunyai idea tambahan, kenapa tidak berkongsi dalam komen di bawah apa yang akan anda lakukan dengan satu jam sehari disimpan setiap hari.

Seterusnya, luangkan lebih masa dengan yang disayangi. Daripada menjaga hubungan dengan rakan-rakan dan ahli keluarga anda melalui skrin, luangkan masa bersama mereka di dunia nyata dan sambung semula dengan mereka. Buat kenangan baru dan simpannya secara peribadi kepada anda - anda tidak perlu mendokumenkan semua yang anda lakukan dalam kehidupan dengan selfie.

Temui orang dalam kehidupan sebenar.Terdapat banyak cara anda boleh bertemu dengan orang dalam kehidupan sebenar. Anda boleh menyertai kelab, menghadiri ceramah, mengaturkan bersama-sama di mana semua kawan anda membawa kawan, atau memulakan malam satu malam. Apa sahaja aktiviti yang anda pilih, anda akan membuat hubungan dengan orang baru dalam realiti, yang benar-benar mengalahkan mengejar bekas anda di Facebook, terobsesi melalui suapan Instagram celeb, atau cuba mengambil selfie senaman yang sempurna. Padamkan Aplikasi Media Sosial Dari Telefon Anda.Memadamkan aplikasi media sosial dari telefon anda tidak akan menjejaskan secara negatif dalam hidup anda. Sebaliknya, kini anda perlu log masuk melalui web yang lebih berpayah dan anda tidak tergoda untuk berbuat demikian.

Akhir sekali, anda boleh menghabiskan beberapa jam melalui gambar. 10 jam ini boleh dibelanjakan untuk melakukan sesuatu yang lebih produktif. Anda tidak akan terlepas apa-apa jika anda mengurangkan jumlah masa yang anda belanjakan di media sosial. Maklumat akan sentiasa ada di sana. Tidak perlu terus memeriksa telefon anda setiap 10 minit. Rakan anda mungkin tidak berminat untuk berkongsi perkara-perkara tertentu di media sosial. Orang cenderung untuk berfikir bahawa media sosial membawa kita lebih rapat dan kita boleh mengenali seseorang melalui akaun peribadi mereka. Malangnya, ini tidak benar. Anda tidak boleh berhubung secara mendalam dengan seseorang melalui media sosial.

7.0

 Konklusi


Sememangnya tidak dapat dinafikan media sosial mempunyai kebaikan dan juga keburukannya. Namun, kita mestilah mengamalkan sikap ‘buang yang keruh, ambil yang jernih’. Oleh hal yang demikian, media sosial perlulah dimanfaatkan fungsinya ke tahap maksimum. Misalnya seperti merapatkan hubungan sesama insan, mendapatkan berita terkini dan sebagainya. Ketagihan media sosial berpunca berdasarkan dua faktor iaitu diri sendiri dan faktor sekeliling. Melalui kaca mata mahasiswa pada hari ini , gajet merupakan satu keperluan dan bukan lagi kemahuan. Hal ini secara tidak langsung memupuk generasi muda pada masa kini untuk bergantung dengan telefon pintar dan lebih banyak meluangkan masa bersama media sosial. 


Namun, sekiranya implikasi penggunaan media sosial diterapkan dengan betul, ketagihan media sosial dapat dielakkan. Contohnya ialah menjadikan media sosial sebagai alat komunikasi yang efisien dan efektif dalam menyampaikan maklumat.  Berdasarkan analisis kajian yang telah dilakukan dalam kalangan mahasiswa Universsiti Teknologi Malaysia, rata-rata mereka menggunakan media sosial untuk hiburan dan pembelajaran. Oleh hal yang demikian, media sosial mempunyai kebaikan tersendiri dan dapat memberikan manfaat kepada mahasiswa. Kesimpulannya, ketagihan media sosial dapat dielakkan sekiranya digunakan secara berhemah. Mahasiswa seharusnya sedar dalam perkembangan teknologi maklumat pada masa kini, hubungan sosial secara fizikal amat penting untuk meningkatkan kemahiran sosial mereka. Lebih-lebih lagi apabila mereka mula memasuki alam pekerjaan. Oleh itu, ketagihan terhadap media sosial perlulah dikurangkan.

8.0 
Rujukan 

9.0     Lampiran

